ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1772-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1.
	ՀՀ ֆինանսների նախարարություն
31.01.2014թ.

1/6.2-2/1074-14


	1. Նախագծի 2-րդ կետի 5-րդ ենթակետով նախատեսվում է ՀՀ կառավարության 2010 թվա​կանի դեկտեմբերի 30-ի թիվ 1772-Ն որոշ​մամբ հաստատված կարգի 11-րդ կետի 2-րդ ենթա​կետում «ա)» տառը փոփոխել «1)» թվով, նույն կետի 3-րդ ենթակետում` «բ)» տառը փոփո​խել «2)» թվով, ինչպես նաև լրացնել նոր` գ) պարբերություն:

Վերոնշյալ որոշմամբ հաստատված կարգի 11-րդ կետի 2-րդ ենթակետում նման ձևով փոփո​խություն կատարելով համակարակալումը չի համապատասխանի «Իրավական ակտերի մասին» ՀՀ օրենքի 41-րդ հոդվածի դրույթներին, հետևա​բար, առաջարկվող փոփոխությունները համարում ենք ոչ նպատակահարմար:

2. Նախագծի 2-րդ կետի 10-րդ ենթակետով նախատեսվում է փոփոխություն կատարել 22-րդ կետի 2-րդ, 3-րդ և 5-րդ ենթակետերում, սակայն վերոնշյալ որոշման նշված կետը չունի ենթակետեր:

Նախագծով նախատեսվող փոփոխությունների բնույթից ենթադրվում է, որ նշված փոփո​խությունները պետք է կատարվեն վերոնշյալ որոշման 29-րդ կետում:

3. Միաժամանակ, հայտնում ենք, որ նախագծում անհրաժեշտ է ներառել դրույթ, որով կսահ​​մանվի, որ ծագման երկրի հավաստագրի տրամադրման մասին դիմում-հայ​տա​րա​րա​գիրը պետք է ներկայացվի նախագծի թիվ 1 ձևին համապատասխան:
	Ընդունվել է, կատարվել է համապատասխան փոփոխություն:

Ընդունվել է, կատարվել է համապատասխան փոփոխություն:

Չի ընդունվել, քանի որ Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման 11-րդ կետով արդեն իսկ սահմանված է, որ երկրի հավաստագրի տրամադրման մասին դիմում-հայ​տա​րա​րա​գիրը ներկայացվում է թիվ 1 ձևին համապատասխան:

	2.
	ՀՀ գյուղատնտեսության նախարարություն
31.01.2014թ.

գրություն N ՍԿ/ԳՂ-1/350-14
	«Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	3.
	Հայաստանի արդյունաբերողների և գործարարների (գործատուների) միություն 

30.01.2014թ.

գրություն N 08
	«Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:


	Ընդունվել է ի գիտություն:

	4.
	ՀՀ առևտրա արդյունաբերական պալատ
31.01.2014թ.

գրություն N 014
	1.Որոշման նախագծի 2-րդ կետի 2-րդ ենթակետով նախատեսվում է «փորձաքննության անցկացման» բառերը հանել, այն դեպքում երբ կառավարության գործող որոշման կարգով սահմանվում է նաև փորձաքննության անցկացման կարգը:

2. 2-րդ կետի 1-ին ենթակետի առաջին պարբերությունում անհատ ձեռնարկատերերի բառերից հետո ավելացնել (ֆիզիկական անձանց) բառերը:

3. Որոշման նախագծի 2-րդ կետի 4-րդ ենթակետը հանել, քանի որ անվանացանկի ստացման համար օգտագործվում է տարբեր երկրներից ստացված հումք, բացի այդ տարբեր երկրներ արտահանման համար ներկայացնում են տարբեր պահանջներ:

4. Համաձայն «Առևտրաարդյունաբերական պալատների մասին» ՀՀ օրենքի 6-րդ հոդվածի է) մասի` «ՀՀ առևտրաարդյունաբերական պալատը տալիս է ապրանքների ծագման սերտիֆիկատներ և օրենսդրությամբ սահմանված կարգով պատասխանատվություն է կրում դրանց արժանահավատության համար: Ապրանքների ծագման սերտիֆիկատների տրամադրման կարգն ու վճարի չափը սահմանում է ՀՀ կառավարությունը», այսպիսով` ՀՀ առևտրաարդյունաբերական պալատը օրենքով օժտված չէ իրականացնելու փորձաքննություն, միևնույն ժամանակ չունի համապատասխան մասնագետներ, տվյալների բազա և պրակտիկա: Ելնելով վերոգրյալից` առաջարկվում է որոշման նախագծի 2-րդ կետի 6-րդ ենթակետը հանել: 

2-րդ կետի 7-րդ ենթակետը հանել
5. 2-րդ կետի 10-րդ ենթակետը պարզաբանման կարիք ունի, քանի որ կառավարության գործող որոշման 22-րդ կետում 2)-րդ, 3)-րդ և 5)-րդ ենթակետեր առկա չեն:

6. Առաջարկվում է որոշման նախագծի թիվ 1 և թիվ 1.1 ձևերում «Բողոքների և առաջարկությունների համար» ավելացնել ՀՀ առևտրաարդյունաբերական պալատի …….. հեռախոսահամարը, որի նպատակն է առավել օպերատիվ արձագանքել, ինչպես նաև ստուգել բողոքների և առաջարկությունների արժանահավատությունը
7. առաջարկվում է ՀՀ կառավարության գործող որոշման 2-րդ կետի 2)-րդ և 3)-րդ ենթակետերը հանել, քանի որ հիմնավորված չէ ռիսկերի վրա հիմնված համակարգի ներդրման, գործածության հետ կապված հարցերը, նաև վերջինիս անհրաժեշտությունը:

8. առաջարկվում է հավաստագրի ստացման և փորձաքննության անցկացման համար սահմանել սակագների դիֆերենցված մոտեցում` կապված արտահանվող ապրանքի խմբաքանակի ծավալներից: 
	Ընդունվել է, կատարվել է համապատասխան փոփոխություն:

Ընդունվել է, կատարվել է համապատասխան փոփոխություն:

Չի ընդունվել, քանի որ այստեղ խոսքը գնում է արդեն իսկ փորձաքննություն անցած ապրանքների մասին:

Ընդունվել է մասամբ, կատարվել է համապատասխան փոփոխություն:

Համաձայն «Առևտրաարդյունաբերական պալատի մասին» ՀՀ օրենքի 5-րդ հոդվածի գ) կետի պալատը օժտված է իրականացնելու ապրանքների անկախ փորձաքննություն և ներկայումս էլ ապրանքների ծագման երկրի փորձաքննությունը կատարում է պալատը` Արմէքսպերտիզա ՍՊԸ-ի միջոցով:

Ընդունվել է, կատարվել է համապատասխան փոփոխություն:

Ընդունվել է, կատարվել է համապատասխան փոփոխություն:

Չի ընդունվել: Նշված ենթակետերը հանելու անհրաժեշտությունը բացակայում է, քանի որ այդ կետերով կարգավորվող հարաբերությունների կատարման համար սահմանված ժամկետներն արդեն անցել են:

Չի ընդունվել, քանի որ անկախ արտահանվող ապրանքների խմբաքանակից փորձաքննությունն իրականացվում է որոշակի չափով նմուշների օգնությամբ, այսինքն աշխատանքի ծավալը չի փոխվում արտահանվող ապրանքների խմբաքանակից կախված: 

	5.
	Հայաստանի գործատուների հանրապետական միություն
06.02.2014թ.

գրություն N 09 
	Առաջարկում ենք Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշմամբ հաստատված կարգի 11-րդ կետը և նախագծի 11.1 կետը միավորել և ներկայացնել որպես 1 կետ:
	Չի ընդունվել, քանի որ նշված կետերը կարագավորում են տարբեր փոխհարաբերություններ:

	6.
	ՀՀ ԿԱ պետական եկամուտների կոմիտե
18.02.2014թ.

գրություն N 01/3-4/1864-14
	«Հայաստանի Հանրապետության կառավարության 2010 թվականի դեկտեմբերի 30-ի N 1772-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ սկզբունքային դիտողություններ և առաջարկություններ չունենք
	Ընդունվել է ի գիտություն:

	7. 
	ՀՀ էներգետիկայի և բնական պաշարների նախարարություն
07.02.2014թ.

գրություն N 02/22.2/365-14
	«Հայաստանի Հանրապետության կառավարության 2010 թվականի դեկտեմբերի 30-ի N 1772-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	8.
	ՀՀ արդարադատության նախարարություն
18.04.2014թ.

գրություն N 01/2544-14
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ 
1. Որոշման նախագիծը /այսուհետ՝ նախագիծ/ համապատասխանում է  Հայաստանի Հանրապետության Սահմանադրությանը:



2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` նախագծի ձև N 1-ի և ձև N 1.1-ի 1-ին կետում անհրաժեշտ  է «հասցեն» բառը փոխարինել «գտնվելու վայրը /բնակության վայրը/» բառերով, իսկ ձև N 1-ի 3-րդ կետում` «հասցեն» բառը փոխարինել «գտնվելու վայրը» բառերով` համաձայն ՀՀ քաղաքացիական օրենսգրքի պահանջների:     

3. Նախագծում իրավական այլ ակտերի նորմերի անհարկի կրկնություններ առկա չեն: 



4. Նախագծում անհրաժեշտ բոլոր հարցերը կարգավորված են: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Նախագծում առկա են հստակեցման և խմբագրման կարիք ունեցող դրույթներ: Այսպես` նախագծի 2-րդ կետի 7-րդ ենթակետում նշվում է  «ապրանքի ծագման երկրի անկախ փորձաքննություն» հասկացությունը, իսկ նախագծի 2-րդ կետի 9-րդ ենթակետում` «ապրանքի երկրի ծագման փորձաքննություն» հասկացությունը: Այս առումով անհրաժեշտ է խմբագրել նախագծի հիշյալ ենթակետերը և ապահովել միատեսակ հասկացության կիրառումը` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի դրույթները:

7. Օրենսդրական տեխնիկայի կանոնները մասամբ պահպանված չեն: Այսպես`  

      1/ նախագծում անհրաժեշտ է նշել իրավական ակտի նորմատիվ բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները:
     2/ Նախագծի նախաբանում անհրաժեշտ է լրացնել «ՀՀ կառավարությունը որոշում է» բառերը:
     3/ Նախագծի 2-րդ կետի 1-ին ենթակետում անհրաժեշտ է «բառերով» բառը փոխարինել «բառերը» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
     4/ Նախագծի 2-րդ կետի 6-րդ ենթակետում անհրաժեշտ է «փոփոխել» բառը փոխարինել «փոխարինել» բառով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:

     Նույն դիտողությունը վերաբերում է նաև նախագծի 2-րդ կետի 8-րդ ենթակետին:
      5/ Նախագծի 2-րդ կետի 7-րդ ենթակետում անհրաժեշտ է «անցկացնում է» բառերը փոխարինել «անցկացվում է» բառերով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
      6/ Նախագծի 2-րդ կետի 10-րդ ենթակետում անհրաժեշտ  է «ժամանակահատվածով» բառը փոխարինել «ժամանակահատվածում» բառով`  նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
      7/ Նախագծի 2-րդ կետի 11-րդ ենթակետում անհրաժեշտ է «ենթակետերը» բառը փոխարինել «ենթակետերում» բառով: 
8. Նախագիծն անհրաժեշտ է համապատասխանեցնել սույն եզրակացության      2-րդ, 6-րդ և 7-րդ կետերին:
	Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:





